
				ఈ పుట అచ్చుదిద్దబడ్డది


క. “విన్నాఁడట : హరి యీనాఁ

    డున్నాఁడవతారలెత్తి యుర్వినని, యతం 

    డన్నారఁట నీవే యని; 

    కన్నారఁగ నిన్ను గాంచఁగా నిటు వచ్చెన్”


ఉ. గొంతు కొకింత మార్చుకొని

    గుంతి సుతుండనె “నో బలాఢ్య! నీ 

    యంతటివాని ముందొరుల 

    నౌనె గణింప; మనుష్య మాత్రులా 

    వెంత; భవిష్యమెంత! జను 

    లేల యెఱుంగరొ నిన్నెఱింగియున్ 

    సంతత సత్యవర్తనమె 

    సత్వము జీవులకన్న ధర్మమున్.


ఆ. ధర్మముండుచోట దైవ బలంబుండుఁ,

    గలుగ దైవ బలము గలుగు జయము, 

    విఱ్ఱవీఁగు జడుడు విజయంబు దనదంచు 

    మున్న లోకపాలు రెన్నినట్లు.”


చ. అనిమొన నొంచి రక్కసుల 

    నాత్మబలంబులె కారణంబుగాఁ 

    గొని రమరుల్ జయంబునకు 

    గొండొక యక్ష మెదిర్చి గాలి న 

    గ్నిని గని మీరలీ తృణము 

    కేల్కొని త్రోయుఁడు కాల్చుఁడన్నవా 

    రనువది గామి, గుర్తెఱిఁగి 

    రాత్మబలంబుల పారతంత్ర్యమున్.

